
L-evidenza xjentifika qed turina li wasal iż-żmien li, b’mod meqjus u studjat, pajjiżna jista’ jnaqqas jew jemenda
miżuri restrittivi li bħalissa jinsabu fis-seħħ kontra l-Covid-19. Dan it-tibdil se jsir bil-ħsieb li nżommu fuq quddiem
is-saħħa tal-poplu filwaqt li nagħtu nifs lill-ekonomija u lill-ħajja soċjali. Fl-aħħar ġimgħat Malta għaddiet mill-iktar
perjodu diffiċli mit-Tieni Gwerra Dinjija ’l hawn. Il-pajjiż irnexxielu jħares is-saħħa tal-poplu. Ħa ħsieb lin-negozji u
l-impjiegi tal-ħaddiema. Jum isbaħ kien se jasal ma jdumx. Bir-responsabbiltà kollettiva li wera l-poplu fil-ħarsien
tad-direttivi tal-awtoritajiet tas-saħħa, illum sebaħ jum isbaħ mill-bieraħ. Ma jfissirx li għadda kollox, imma li
bdejna t-triq lura lejn in-normalità. 

SEBAĦ JUM ISBAĦ MILL-BIERAĦ

JIDĦLU LURA SERVIZZI TAS-SAĦĦA

Minn nhar it-Tnejn, se jibdew jiddaħħlu lura servizzi tas-saħħa li ġew imnaqqsa biex pajjiżna seta’ jżid
il-preparamenti u jkollu r-riżorsi kollha meħtieġa għall-mewġa tal-Covid-19. Iċ-ċentri tas-saħħa kollha se
jerġgħu jibdew jagħtu t-tilqim lit-tfal, u għalhekk mhux iktar restritta għaċ-ċentri tal-Mosta u l-Furjana. Se jerġa’
jibda l-iscreening kontra l-kanċer tal-għonq tal-utru, u eventwalment tas-sider u tal-musrana l-kbira, li kellu jieqaf
temporanjament. F’Mater Dei se jerġgħu jibdew isiru iktar endoskopiji għat-testijiet tal-musrana u l-istonku. Se
jerġgħu jiżdiedu l-appuntamenti għal CT scans, MRI u ultrasounds. Dan it-tibdil se jsir fl-istess ħin li jinżammu
l-preparamenti kollha għall-Covid-19.

for more information and
updates visit www.covid19.gov.mt 



Se jiftħu wħud mill-istabbilimenti kummerċjali li ilhom 8 ġimgħat magħluqa. Id-deċiżjoni fuq liema ħwienet għandhom
jiftħu ttieħdet b’metodu xjentifiku u prudenti. Minn nhar it-Tnejn, jistgħu jerġgħu jiftħu banek tal-lottu, stazzjonijiet
tal-ittestjar tal-VRT, ħwienet tal-ħwejjeġ u ħwejjeġ sportivi, ħwienet tal-ġojjellerija u aċċessorji oħra, ħwienet
tal-basktijiet u żraben, ħwienet tan-nuċċalijiet bla riċetta, ħwienet li jbigħu fwejjaħ u prodotti tas-sbuħija
(mhux beauty salons u hairdressers), ħwienet tal-oġġetti tal-ħjata u dekorazzjonijiet tad-djar, ħwienet tas-souvenirs
u discount stores, ħwienet tal-bagalji, tal-ġugarelli, tal-passatempi, ħwienet tal-għamara u ħwienet li jbigħu l-fjuri.
Għal dawn il-ħwienet li se jinfetħu, il-Gvern se jħalli l-wage supplement għaddej.

JIBDEW JIFTĦU UĦUD MILL-ĦWIENET

Il-ħwienet ma jistgħux jiftħu kif kienu mdorrijin qabel. Din hija normalità ġdida li rridu naddattaw għaliha. Bil-għan
li tkun protetta s-saħħa tal-klijenti u l-ħaddiema, kull min jidħol fil-ħwienet, inkluż dawk miftuħin sal-lum, se jintalab
jilbes maskra. Kull ħanut se jippermetti klijent wieħed għal kull 10 metri li għandu. Dan il-kriterju jrid ikun imwaħħal
mal-ħanut biex kulħadd ikun jaf kemm jistgħu jidħlu nies. F’kull entratura se jkun hemm hand sanitizers biex kull min
jidħol u joħroġ mill-ħanut iżomm idejh nodfa. Fix-shopping malls ma jistgħux jidħlu iktar nies milli jista’ jieħu kull
ħanut individwali u qabel persuna tidħol, irid ikollha t-temperatura ċċekkjata. Hemm ukoll obbligu li ċ-changing
rooms tal-ħwejjeġ ma jintużawx.

OBBLIGI FUQ IL-ĦWIENET

APPELL GĦAR-RESPONSABBILITA 

Kruċjali li kulħadd jikkopera b’responsabbiltà. Jekk l-affarijiet imorru tajjeb, il-Gvern ikun jista’ jħabbar it-tneħħija ta’
aktar miżuri restrittivi sa mhux aktar minn tliet ġimgħat oħra, biex sal-ahhar ta’ dan ix-xahar ikun hemm
il-maġġoranza tal-istabbilimenti kummerċjali joperaw. Jekk l-affarijiet ma jmorrux tajjeb, il-Gvern ikollu jreġġa’
lura dawn il-miżuri. Il-virus għadu magħna, bl-istess saħħa, u jista’ jikkawża l-istess danni. Għalhekk il-miżuri li se
jibqgħu fis-seħħ iridu jiġu osservati bl-istess dixxiplina ta’ qabel. Persuni vulnerabbli, jiġifieri ta’ iktar minn 65 sena u
dawk b’mard kroniku, iridu jibqgħu d-dar ħlief għal bżonnijiet essenzjali. Dak li rbaħna rridu nibżgħu għalih biex
is-saħħa u l-ekonomija tal-pajjiż ikomplu mexjin ’il quddiem.

MIŻURI OĦRA

Minn nhar it-Tnejn se jkun permess l-ivvjaġġar bejn Malta u Għawdex. Fuq il-vapuri jrid jibqa’ l-użu tal-maskri, u se
jidħlu biss numru kkontrollat ta’ passiġġieri li mhuwiex l-istess ammont ta’ qabel il-Covid-19. Mit-Tnejn ukoll,
il-projbizzjoni ta’ gruppi ta’ iktar minn 3 persuni f’postijiet pubbliċi se titla’ għal iktar minn 4 persuni. F’dan il-każ
tibqa’ tapplika l-multa ta’ 100 ewro għal kull persuna. Se jiftaħ ukoll ir-Reġistru tal-Qrati.

SPEZZJONIJIET

73 persuna ngħataw multa ta’ €100 kull wieħed waqt ir-rondi kontinwi li l-Pulizija qed tagħmel biex tassigura li
ma jkunx hemm ġemgħat t’aktar minn 3 persuni f’postijiet pubbliċi skont l-avviż legali li ħareġ il-Gvern. Intant, ħadd
ma nstab jikser il-kwarantina obbligatorja fit-354 spezzjoni li saru fl-aħħar 24 siegħa. L-appell jibqa’ dak li kulħadd
ikun responsabbli u jikkopera mad-direttivi li qed jingħataw mill-awtoritajiet. 

IFIEQU IKTAR NIES

16-il persuna oħra fiequ mill-Covid-19 biex it-total ta’ nies li rkupraw issa huwa ta’ 367 u b’hekk kompliet ix-xejra li
aktar nies qed jeħilsu mill-virus milli qed jimirdu bih. Fil-fatt, wara 1,184 test fl-aħħar 24 siegħa, 2 persuni biss
irriżultaw pożittivi għat-test. Wieħed kien Għawdxi li nqabad bl-asymptomatic random testing u l-ieħor miċ-ċentru
miftuħ ta’ Ħal Far bħala parti mill-iscreening regolari li qed isir. Minn total ta’ 467 każ ta’ Covid-19, fadal biss 96
każ attiv. 



HELPLINES

2598 1000 – Għal dawk li għandhom domandi dwar is-settur edukattiv

80074313/79307307 – Għal dawk li jkollhom diffikultà dwar l-għoti tad-demm

2204 2800 – Għal ċittadini barranin li jridu jiġu ripatrijati

2169 2447 – Għal lukandiera u turisti li għandhom domandi dwar il-miżuri mħabbra

2590 3030 – Għall-anzjani mingħajr sapport li għandhom bżonn mediċini, ikliet lesti

jew prodotti tal-ikel (frott u ħaxix) 

2546 9111 – Għal dawk li jaħdmu fl-industrija tal-gaming

21411 411 – Għal dawk fi kwarantina mandatorja li għandhom bżonn provvista
ta’ ikel u mediċinali

153 – Għal dawk li jridu tagħrif dwar il-miżuri fil-pakkett finanzjarju li qed jiġu
amministrati mid-Dipartiment tas-Sigurtà Soċjali

1575 – Għall-ħaddiema biex jistaqsu dwar pagi u kundizzjonijiet ta’ xogħol

1576 – Għal min iħaddem biex jistaqsu dwar pagi u kundizzjonijiet ta’ xogħol

1772 – Għal dawk li jħossuhom waħedhom

2545 1111 – Għal healthcare workers f’Mater Dei, fl-Isptar Boffa

u Sir Anthony Mamo 

2364 5002 – Għal ħaddiema fil-Primary Health Care, l-Isptar Ġenerali
ta’ Għawdex u Mount Carmel 

1770 – Għal min għandu bżonn appoġġ emozzjonali u serħan mentali

2294 4511/2294 4504 – Biex tirrapporta lill-pulizija każi ta’ ksur tar-regolamenti
dwar saħħa pubblika u l-Covid-19

144 – Għal dawk li jridu tagħrif dwar il-miżuri fil-pakkett finanzjarju li qed jiġu
amministrati mill-Malta Enterprise

2204 2200 – Għar-residenti Maltin li nqabdu f’pajjiż ieħor u jridu jiġu lura Malta

7974 7974 – Għal assistenza legali f’każi ta’ vjolenza domestika

111 – Għal dawk li jħossu sintomi tal-COVID-19 jew jixtiequ iktar informazzjoni

